Nafarroako Parlamentuko Mahaiak, 2017ko otsailaren 27an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Mikel Buil García jaunak aurkeztutako galdera, Frantziskotarrek Santa María la Realen bizitzen ez jarraitzeko harturiko erabakia dela-eta Nafarroako Gobernuak, Patronatuko kidea den aldetik, hartutako erabakiei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko otsailaren 27an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Mikel Buil García jaunak, Legebiltzarreko Erregelamenduan xedatuaren babesean, honako galdera hau aurkezten du, Nafarroako Gobernuak hurrengo Osoko Bilkuran ahoz erantzun dezan.

Nájerako Santa María la Realeko monasterioa Nájerako herrian dagoen multzo erlijioso bat da, Errioxako autonomia erkidegoan (Espainia). Han dago Nafarroako Erresumaren aurrekoa izandako Nájera-Iruña Erresumako erregeen panteoia.

Orain dela gutxi jakin dugu Frantziskotarren erkidegoak monasterioa uztea erabaki duela, bertan 1895az gero bizi ondoren, halatan monasterioa hutsik utzirik.

Nafarroako Gobernuak zer erabaki hartuko ditu, Santa María la Realen Patronatuko kide den aldetik?

Iruñean, 2017ko otsailaren 23an

Foru parlamentaria: Mikel Buil García

